
RIN KE KEETH 

 

KË BI YÏN ŊƆ̈Ɔ̈R NË BÏÄK DE 
RAAN DE RUÄÄÏ BÏ METH MUK 

BAAI 
1D DE KELIENT  

 

Lëu ba raan pieth bi menhdu muk yök kadï? 
Yïn lëu ba të bï menhdu muk thïn lɔc në ɣän juɛ̈c cït ɣän nɔŋ ruktha de muöök ë mïth ku ɣän nɔŋ cääda, bɛ̈i ke kɔc, ka 
paan de raan de ruääi.  Alëu bi naŋ töŋ ba nhiar në ye käkë yiic.  Tak apieth ye tëno yen bi pieth ke menhdu.  Tïŋ kä kë 
kedhia.  Muk ë yï nhom, kë yën relic ba tääu tueeŋ ë pial de guɔ̈p ku miɛt de piɔ̈u de menhdu.  Pälë rɔ piny guik të bi piath 
ke yïïn ku menhdu. 
Maktaab ke muöök ë mïth ku ɣän ye ke kɔc tuɔc thïn aatɔ̈u në ɣän juɛ̈c ë yith-teetic ëbɛ̈n ku aalëu bïk yïïn kony ë guïŋ de 
ɣän naŋ ruktha ku cääda de muŋ de mïth bi piath ke yïïn.  Na wïc maktaab ke muöök ë mïth ku ɣän ye ke kɔc tuɔc thïn, 
thiäk ke yïin, ke yï cɔɔl nimra kän 1-800-446-1114. 

Ye ŋö lëu ba na wïc bi menhdi muk ë raan ruääi ke ɣa paandï? 
Raan de ruääi wïc bi meth muk baai abi käkë dhil looi: 
• Thiäŋ, thäny, ku yïɛ̈k yith-teet Biäk de II de athɔ̈r de thiëëc de 

koony de lon rɛkcök ke muöök ë meth, DSHS 14-417, ku athɔ̈r 
de gäm de löp de cök, DSHS 09-653. 

• Bi naŋ ruön ka 18 ala tueŋ. 
• Bi cïn awuöc dïït cï looi bi ye pën luɔi cïman de löŋ de WAC 

270-290-0160. 
• Acïï bi ya wun ka man de meth, mony ë man ka tïŋ wun, ka kɔc 

cï meth kuany ka kɔc kɔ̈k tɔ̈uë meth ë kɔ̈ŋden yic, tiki ka mony 
de ye kɔc kë. 

• Bi ya raan pieth guɔ̈p ku pieth nhom ago meth ŋïc tïŋ apieth.  
Na cï kɔc ke dïpätment thiëc yïïn, ke yïïn bi kë ye yɛ nyuɔɔth 
lon pieth yïn guɔ̈p ku yï nhom ago meth ŋïc tïŋ apieth. 

• Bi meth cieŋ apieth ke cï duïy ka bi yɔŋ nhom. 

• Bi lëu ku bi gam bi kä cï ke lëk yen ya kuanycök. 
• Bi ya raan de Amerika ka raan nɔŋ yic bi luui ë Amerika 
• Bi londe ya looi ke cïn gääw ku päk. 
• Bi meth ya muk paan cïnic kë rac bi meth yök. 
• Ba ya lëk, käke pial de guɔ̈p ye keek luɔ̈I meth, tïɛ̈t ku gëlwei de 

tuany tuany, ku tuɔ̈m de mïth. 
• Tïŋ de meth apieth, ku tïɛ̈t de meth, ku kä ye keek looi kä ke lɔ 

tueŋ de mïth.  
• Bë lëk yïïn ë nyinic, na nɔŋ awuöc (jiriima) ci rɔt looi ka na nɔŋ 

raan cï cäk guɔ̈p ë kɔc nɔŋ run ka 16 alɔ nhial tɔ̈u paan ye meth 
muŋ thïn, na ye meth muk paan peei. 

• Cïï maktam de DSHS bï ya kɔ̈ɔ̈ny ë wëu ke  muöök mïth wär 
mïth ka dhetem ë thɛɛ thöŋ ke gɔ̈c de luɔi ku thök de luɔi në kööl 
tök. 

Yïn cïï lëu ba naŋ kɔc wär kɔc kadiäk ke ruääi ye mïth muk paan tök, ye luui ë thɛɛ thɔ̈ŋ aköltök, ë kaam töŋ ye yï kony thïn.  
Ee raan tök abac ë ke kɔckë kadiäk yiic yen ka lëu bi ya tïït bi ya luui të liu raan tueŋ.  Maktam de DSHS ee kɔc ke ruääi ye 
mïth muk baai riɔp ë thaa ku yïïn ke wun de luɔi tënɔŋ raan muk mïthku.  Ke yï ye wun de luɔi, anɔŋ kä ba keek dhil luɔ̈i 
raan ye mïthku muk ciman ba ya dɔ̈m ë wëu cï akuma lueel wu benë ke luɔi ya jɔɔk ku ba kä ke thociɔla thakiöratï ya 
cuatpiny.  Na wïc malumat kɔ̈k, ke yï cɔɔl Maktam de Luɔi de Amerika, biäk de ariɔp ku thɛɛ ke luɔi (206) 398-8039. 

Raan diɛ̈n bï menhdi muk bi meth ya muk tëno? 
Tuŋ de 1 

Raan bi meth muk abi meth dhil muk paan man 
ë meth, na ye raanë: 
• Mäthdu ka (jirandu) raan thiɛ̈k ë bɛ̈ikun. 
• Raan ruääi ke meth cïï rin tɔ̈u ë tuŋ de 2. 

Tuŋ de 2 
Raan bi meth muk alëu bi meth muk paande, na ye raanë: 
• Mandït/wundït ku man/wun ë mandït/wundït de meth 
• Waac, näär, waac ku näärdït 
• Mïthakäcken ke meth cïï ciëŋ paan tɔ̈u ë meth thïn ka 
• Raan de kuat ciman de löŋ de Capta 74.15 RCW 

Ye athɔ̈r yïndï ke ba keek dhil ya tɔ̈u të pieth? 

Raan ye menhdu muk abi thɛɛ yen ke meth muk dhil ya gɔ̈ɔ̈rpiny.  Ëkënë alëu bi yic kɔ̈c cïman de gäärpiny de thaa ë jɔɔk 
yïïn muŋ de meth ku thaa cï meth nyaai ë nyindhia/akölköl.  Gɛɛr de dhël cï raan ye menhdu nhiaar, raan ye menhdu muk 
abi kä cï keek gɔ̈ɔ̈r tɔ̈u ë run ka dhiëc.  Na cïï nïn ye ke meth muk thïn gɔ̈r apieth, ke kenë alëu bi wëu ke muöök ë meth 
cɔk waan ke nhïïm.  Akuma de Pederɔl ku yith-teet aalëu bïk yï thiëc ë buŋ yïn nïn ye ke menhdu muk thïn gäär thïn. 

Ku na nɔŋ kë yïn diɛɛr në biäk de raan ye menhdu muk? 

Na nɔŋ kë yïn diɛɛr në biäk de yaaŋ ka cïï meth ye tïŋ apieth, ke yï cɔl maktam de kɔc ye nyïïn tïït ë mïth (CPS).  Nimra de 
telepun ye jam thïn abac ë yith-teetic ëbɛ̈n akï 1-866-363-4276.  Maktam de CPS abi kë ba lueel piŋ ku na lëu rɔt ka bï ye 
kenë loopcɔ̈k.  Na ŋoot ke yï diɛɛr pïɔ̈u ku aye yök ke të ye menhdu muk thïn ke cïï pieth, ke yï loi ajuiɛɛr dɛ̈ŋ bïn menhdu 
wïc të benë yɛ lɔ muk apieth thïn. 

TÏŊ KÄN: Na cï raan lui ë maktam de yith-teetic tïŋ ke meth ye yɔŋ ka cïï meth ye tïŋ apieth, ke raanë aye löŋ yiɔ̈ɔ̈k wu bi  
    ke cï rɔt looi dhil lëk maktam de CPS ka apuruk mac löŋ. 

